
1. UVOD 

Više nema šale .Vrijeme je da budemo ozbiljni, odmjereni, dostojanstveni : Stiglo je Njegovo 
Veličanstvo PDV, najmlađi izdanak čuvene kraljevske loze porijeklom iz Francuske! 

PDV nam nije svratio u goste . Došao je da vlada, za sva vremena ! 



Oni mudriji će se potruditi da saznaju sve osobine, sklonosti, ponašanje, raspoloženja, pa i mušice 
novog vladara. Mladi Gospodar još je zelen, hirovit, nesiguran, uplašen novom sredinom, nenaviknut 
na svitu, poslugu…Ovdje prepoznaje tek nekoliko lica sa evropskih i svjetskih dvorova… 

Kada stekne malo iskustva, e, to će, već, biti sasvim druga priča. Do tada, PDV će se nekako snaći. A 
pri ruci će mu se naći i svi rođaci iz cijelog svijeta i ovdašnja svita. 

Ali, šta ćemo mi s Njim, tako mladim i neiskusnim? I kako ćemo proći u svemu tome? Hoćemo li Ga 
dostojno dočekati ? Hoće li nam koljena klecati kad Mu se poklonimo na audijenciji ? Hoćemo li Mu 
znati i moći služiti onako kako to On bude zahtijevao ? Hoće li nas pohvaliti ( pa i nagraditi ) ili kazniti ? 

Već je rezervisan i datum svečane inauguracije: 01.01.2006 godine! Mada se šuška o odgađanju te 
ceremonije, neka njih … Vremena za pripremu je, ionako, premalo. Stara poslovica kaže “Zla se treba 
bojati, a dobro ti dodijati neće”. Ne znamo, zašto nam to pada na pamet baš ovim povodom. Uopšte 
ne mislimo da je PDV zao. (Naprotiv) Niti ga se baš bojimo. Samo nas je “malo” strah… 

U našem seminarskom radu na temu “Njegovo Veličanstvo PDV” objasnićemo Njegove osobine, način 
na koji razmišlja i djeluje, pravila koja voli i nameće svima oko sebe, posljedice koje izaziva, prednosti i 
mane koje su Mu svojstvene… 

Seminarskim radom želimo pomoći da se zna šta je to PDV, šta On donosi i kako se za Njega 
pripremiti. 

Navešćemo koja je uloga i uticaj uvođenja PDV u našoj zemlji. Kako utiče Njegovo Veličanstvo na 
našu osiromašenu zemlju i njene stanovnike. Objasnićemo koji je politički uticaj uvođenja PDV i kako 
sama primjena utiče na okruženje.Pobrojat ćemo i mjere koje su poduzete na zaštiti stanovništva od 
uvođenja PDV-a. Na kraju svega navešćemo koja je to ekonomska i politička korist za našu zemlju i 
našu budućnost. 

